
(പൊതുമരാമത്ത്-വിനോദസഞ്ചാര വകുപ്പ് മന്ത്രി)

(എ) സംസ്ഥാനത്തെ വിനോദസഞ്ചാര മേഖലയെ

അന്താരാഷ്ട്ര ടൂറിസം ഡെസ്റ്റിനേഷനുകളുമായി

കിടപിടിക്കുന്ന തരത്തിലേയ്ക്കുയർത്താൻ നടപ്പാക്കുന്ന

നൂതന പദ്ധതികൾ ഏതെല്ലാമാണെന്ന്

അറിയിക്കുമോ;

(എ) സംസ്ഥാനത്തെ വിനോദസഞ്ചാര മേഖലയെ

അന്താരാഷ്ട്ര ടൂറിസം ഡെസ്റ്റിനേഷനുകളുമായി

കിടപിടിക്കുന്ന തരത്തിലേയ്ക്കുയർത്താൻ നൂതന

പദ്ധതികൾ ആവിഷ്കരിച്ചു നടപ്പിലാക്കി വരുന്നു. ടൂറിസം

വകുപ്പ് നടപ്പിലാക്കി വരുന്ന പ്രധാന പദ്ധതികളുടെ

വിവരങ്ങള്‍ ചുവടെ ചേര്‍ക്കുന്നു.

ഹെലി ടൂറിസം

കേരളത്തിന്റെ മനോഹാരിത ആസ്വദിക്കുന്നതിന്‌
വഴിയൊരുക്കുന്ന ഹെലി ടൂറിസം പദ്ധതി

ആരംഭിച്ചിട്ടുണ്ട്. ഇതിനായി ഹെലിടൂറിസം നയത്തിന്

മന്ത്രിസഭായോഗം അനുമതി നല്‍കിയിട്ടുണ്ട്. ഏറ്റവും

കുറഞ്ഞ സമയത്തിനുള്ളളില്‍ത്തന്നെ വിവിധ

വിനോദ സഞ്ചാരകേന്ദ്രങ്ങളിലേക്ക്‌ എത്തുന്നതിന്‌
സാധ്യമാകുന്ന വിധത്തില്‍ പ്രസ്തുത കേന്ദ്രങ്ങളെ

വായുമാര്‍ഗ്ഗേന ബന്ധിപ്പിക്കുന്നതിനും ഇതുവഴിയുള്ള

ഹെലികോപ്ടര്‍ സേവനങ്ങള്‍ ലഭ്യമാക്കുന്നതിനുമുള്ള

ഒരു പദ്ധതിയാണ്‌ ഹെലിടൂറിസം പദ്ധതി.

ക്രൂയിസ് ടൂറിസം

സംസ്ഥാനത്തെ വിവിധ തുറമുഖങ്ങള്‍ കേന്ദ്രീകരിച്ച്

ക്രൂയിസ് ടൂറിസം പദ്ധതിയ്ക്ക് രൂപം നല്‍കി

വരികയാണ്. ടൂറിസം മേഖലയില്‍ ക്രൂയിസുകളെ

പ്രോത്സാഹിപ്പിക്കുന്ന നയമാണ് നടപ്പാക്കുന്നത്. 

സീപ്ലെയിന്‍ പദ്ധതി

സംസ്ഥാനത്തെ ടൂറിസം മേഖലയ്ക്ക് കുതിപ്പ്

നല്‍കുന്നതിന് സീപ്ലെയിന്‍ പദ്ധതി നടപ്പാക്കുന്നതിന്റെ

ഭാഗമായി പരീക്ഷണ പറക്കല്‍ വിജയകരമായി

നടത്തി. ആദ്യഘട്ടം എന്ന നിലയില്‍ ഡാമുകള്‍

കേന്ദ്രീകരിച്ചാണ് സീപ്ലെയിന്‍ ടൂറിസം വിഭാവനം

ചെയ്യുന്നത്. 

ഡിസൈന്‍ പോളിസി 

  വിനോദസഞ്ചാരം എന്നത് കാഴ്ചയും അനുഭവവും

ഒന്നുചേരുന്നതും നമ്മെ ആഴത്തിൽ

സ്പർശിക്കുന്നതുമായ ഒരു പ്രക്രിയയാണ്. നമ്മുടെ

നിർമ്മിതികളും പ്രകൃതിയും ചുറ്റുപാടുകളും

ആകർഷകമായി നിലനിർത്തേണ്ടതും മനോഹരമായി

സൂക്ഷിക്കേണ്ടതും വിനോദസഞ്ചാരത്തെ സംബന്ധിച്ച്

പരമപ്രധാനമാണ്‌. ഇവ കണക്കിലെടുത്ത് കൊണ്ട്

നമുക്ക് ചുറ്റും നല്ല നിര്‍മ്മിതികളും അവയുടെ

ചുറ്റുപാടുകളും വളര്‍ന്നു വരുന്നതിന്

സഹായിക്കുന്നതിനും നിലവിലുള്ള നിര്‍മ്മിതികളെ

കൂടുതല്‍ മെച്ചപ്പെട്ടതാക്കുന്നതിനുമുള്ള മാര്‍ഗ്ഗ

നിര്‍ദ്ദേശക ചട്ടകൂട് ആണ് രൂപകല്‍പ്പന നയം

അഥവാ ഡിസൈന്‍ പോളിസി. ഡിസൈന്‍ പോളിസി

അനുസരിച്ച് ടൂറിസം കേന്ദ്രങ്ങള്‍ രൂപപ്പെടുത്തുന്ന

പ്രവര്‍ത്തനം തുടരുകയാണ്. ഇതിനായി പ്രത്യേക

പദ്ധതികള്‍ തന്നെ നടപ്പിലാക്കി വരുന്നു. 

ടൂറിസം നിക്ഷേപക സംഗമം:- ടൂറിസം

നിക്ഷേപക സംഗമം വഴി ടൂറിസം രംഗത്ത്‌
കൂടുതല്‍ നിക്ഷേപകര്‍ക്ക് പ്രോത്സാഹനം

ഉറപ്പാക്കുകയും നൂതന ടൂറിസം പദ്ധതികൾ

വിഭാവനം ചെയ്യുവാനും അതുവഴി

സുസ്ഥിരമായ വികസനം ഉറപ്പാക്കുകയും

സാധ്യമാകുന്നതുമാണ്. 
സിനി ടൂറിസം:- കേരളത്തില്‍ ചിത്രീകരിച്ച

പ്രസിദ്ധങ്ങളായ സിനിമകളുടെ ഷൂട്ടിംഗ്

ലൊക്കേഷനുകള്‍ ടൂറിസം കേന്ദ്രങ്ങളായി

വികസിപ്പിച്ച് ഈ സിനിമകളിലെ

കഥാപാത്രങ്ങളും സന്ദര്‍ഭങ്ങളും

സഞ്ചാരികള്‍ക്ക്

അനുഭവവേദ്യമാക്കുന്നതിനാണ് ഈ പദ്ധതി

ലക്ഷ്യമിടുന്നത്. സിനി ടൂറിസത്തിന്റെ

ഭാഗമായി കിരീടം പാലം ടൂറിസം കേന്ദ്രമാക്കി

മാറ്റുന്നതിനുള്ള പദ്ധതി ആരംഭിച്ചു. 
കാരവന്‍ ടൂറിസം – കോവിഡാനാന്തരം

സുരക്ഷിത ടൂറിസം സാധ്യതകള്‍

ഉപയോഗപ്പെടുത്തുക എന്ന

ലക്ഷ്യത്തോടെയാണ്‌ കാരവന്‍ ടൂറിസം

ആരംഭിച്ചത്‌. സംസ്ഥാനത്ത് ഇതിനകം 14
കാരവനുകൾ വിനോദ സഞ്ചാരികൾക്കായി

സർവീസ് തുടങ്ങുകയും വാഗമണിൽ ഒരു

കാരവൻ പാർക്ക് കമ്മീഷൻ ചെയ്യുകയും

ചെയ്തിട്ടുണ്ട്. 
ഡെസ്റ്റിനേഷൻ ചലഞ്ച്:- ഗ്രാമീണ

മേഖലകളിൽ അറിയപ്പെടാത്ത ടൂറിസം

ഡെസ്റ്റിനേഷനുകൾ

വികസിപ്പിച്ചെടുക്കുന്നതിനായി തദ്ദേശ

സ്വയംഭരണ സ്ഥാപനങ്ങളുമായി

ചേർന്നുകൊണ്ട് ഡെസ്റ്റിനേഷൻ ചലഞ്ച്

എന്ന പദ്ധതി നടപ്പാക്കുന്നു. ഡെസ്റ്റിനേഷൻ

ചലഞ്ചില്‍ ഉള്‍പ്പെടുത്തി 40 പദ്ധതികള്‍ക്ക്

അനുമതി നല്‍കിയിട്ടുണ്ട്. 
മാസ്റ്റര്‍ പ്ലാന്‍ - ടൂറിസം കേന്ദ്രങ്ങളിലേക്ക്

വിനോദസഞ്ചാരികളെ

ആകര്‍ഷിക്കുന്നതിനായി സമഗ്രവും,
സുസ്ഥിരവും പ്രകൃതി സൗഹൃദപരവുമായ

വികസനം നടപ്പിലാക്കുന്നതിന്റെ ഭാഗമായി

മാസ്റ്റര്‍ പ്ലാനുകള്‍ തയ്യാറാക്കുന്നു. കോവളം

പോലുള്ള പ്രധാന ടൂറിസം കേന്ദ്രങ്ങളുടെ

വികസനത്തിനായി പ്രത്യേക പദ്ധതി

നടപ്പിലാക്കുന്നു. 
സ്റ്റാര്‍ട്ട്അപ്പ്‌ മിഷന്‍- വിനോദസഞ്ചാര വകുപ്പും

കേരള സ്റ്റാര്‍ട്ട്‌അപ്പ്‌ മിഷനും തമ്മില്‍

നൂതനമായ വിവിധ പദ്ധതികളില്‍ ചേര്‍ന്ന്

പ്രവര്‍ത്തിക്കുന്നതിനായി MOU ല്‍

ഏര്‍പ്പെട്ടിട്ടുണ്ട്. നൂതന സംവിധാനങ്ങള്‍

ഉപയോഗപ്പെടുത്തിയുള്ള പദ്ധതികള്‍ക്ക് രൂപം

നല്‍കുകയാണ്. 
ക്യാരിയിംഗ് കപ്പാസിറ്റി പഠനം- ടൂറിസം

ഡെസ്റ്റിനേഷനുകളിൽ വാഹക ശേഷി പഠനം

അത്യാവശ്യമാണ്. പരിസ്ഥിതി,
സമ്പദ്‌വ്യവസ്ഥ, പ്രാദേശിക സമൂഹം

എന്നിവയിൽ കാര്യമായ പ്രതികൂല

പ്രത്യാഘാതങ്ങൾ ഉണ്ടാക്കാതെ ഒരു

ലക്ഷ്യസ്ഥാനത്തിന് ഉൾക്കൊള്ളാൻ

കഴിയുന്ന പരമാവധി സന്ദർശകരുടെ എണ്ണം

നിർണ്ണയിക്കാൻ ഇത് സഹായിക്കുന്നു. 
ഉത്തരവാദിത്ത ടൂറിസം - സുസ്ഥിര ടൂറിസം

വികസനം സാധ്യമാക്കുന്നതിനായി

കേരളത്തിൽ നടപ്പാക്കി വരുന്ന

ഉത്തരവാദിത്ത ടൂറിസം പ്രവർത്തനങ്ങൾ

പ്രാദേശിക ജനതയുടെ സാമ്പത്തിക,
സാമൂഹിക, ആവശ്യങ്ങളെ അഭിസംബോധന

ചെയ്യുന്നതും, പാരിസ്ഥിതിക സംരക്ഷണം

അടിസ്ഥാനമാക്കിയുള്ളതുമാണ്.
ഉത്തരവാദിത്ത ടൂറിസത്തിന്റെ ഭാഗമായി സ്ട്രീറ്റ്

പദ്ധതി, മാതൃകാ ഉത്തരവാദിത്ത ടൂറിസം

പദ്ധതി, സ്ത്രീ സൗഹാര്‍ദ്ദ വിനോദസഞ്ചാര

പദ്ധതി, അഗ്രി ടൂറിസം നെറ്റ് വര്‍ക്ക് തുടങ്ങിയ

പദ്ധതികള്‍ നടപ്പിലാക്കി വരുന്നു.
എക്സ്പീരിയന്‍ഷ്യല്‍ ടൂറിസത്തിന് പ്രാധാന്യം

നല്‍കുന്ന പദ്ധതികള്‍ വിദേശ

സഞ്ചാരികളേയും ആകര്‍ഷിക്കുന്നവയാണ്. 
മലബാർ ലിറ്റററി സർക്യൂട്ട് ഫേസ്

മലയാളത്തിലെ പ്രതിഭാശാലികളായ

എഴുത്തുകാരായ തുഞ്ചത്ത് എഴുത്തച്ഛൻ,
വൈക്കം മുഹമ്മദ് ബഷീർ, ഒ.വി.വിജയൻ,
എം.ടി. വാസുദേവൻ നായർ തുടങ്ങിയ

എഴുത്തുകാരുമായും മലബാറിലെ സാംസ്ക്കാരിക

പ്രവര്‍ത്തനങ്ങളുമായും അഭേദ്യമായി

ബന്ധമുള്ള സ്ഥലങ്ങള്‍ ഉള്‍പ്പെടുത്തിയാണ്

പദ്ധതി വിഭാവനം ചെയ്തിട്ടുള്ളത്. പദ്ധതിയുടെ

ഭാഗമായി കോഴിക്കോട് വൈക്കം മുഹമ്മദ്

ബഷീര്‍ സ്മാരകം നിര്‍മ്മാണം പുരോഗമിക്കുന്നു.
പദ്ധതിയുടെ ഒന്നാംഘട്ട പ്രവര്‍ത്തനങ്ങള്‍

പുരോഗമിക്കുന്നു. 
ബോയോഡൈവേഴ്സിറ്റി സര്‍ക്യൂട്ട്

പാരിസ്ഥിതിക സംരക്ഷണവും പരിസ്ഥിതി ടൂറിസവും

ലക്ഷ്യമിട്ട് ബോയോഡൈവേഴ്സിറ്റി സര്‍ക്യൂട്ടിന് രൂപം

നല്‍കുകയാണ്. കൊല്ലം ജില്ലയിലെ അഷ്ടമുടി

കേന്ദ്രീകരിച്ച് രൂപം നല്‍കിയ പദ്ധതിയ്ക്ക് ടെണ്ടര്‍

നടപടികള്‍ പുരോഗമിക്കുന്നു. 

നൈറ്റ് ലൈഫ് ടൂറിസം- സംസ്ഥാനത്ത്

വിദേശ, ആഭ്യന്തര

വിനോദസഞ്ചാരികള്‍ക്കായി നൈറ്റ് ലൈഫ്

ടൂറിസം ആരംഭിച്ചു. തിരുവനന്തപുരം

മാനവീയം വീഥിയില്‍ നൈറ്റ് ലൈഫ് പദ്ധതി

നടപ്പിലാക്കി. കനകക്കുന്ന് കൊട്ടാര വളപ്പിലും

നൈറ്റ് ലൈഫ് ടൂറിസം പദ്ധതിക്കുള്ള

അടിസ്ഥാന സൗകര്യം ഒരുക്കിയിട്ടുണ്ട്. 
നൂതന നഗര ഇടങ്ങൾ- പാലങ്ങൾക്ക് താഴെ

ഉപയോഗിക്കാത്ത ഇടങ്ങൾ പുനർനിർമ്മിച്ച്

അവയെ സജീവമായ വിനോദ പ്രവർത്തന

കേന്ദ്രങ്ങളാക്കി മാറ്റുന്നതിനുള്ള പദ്ധതികൾ

നടന്നുവരികയാണ്. പാലങ്ങളുടെ

അടിഭാഗത്ത് പെയിന്റിങ് ചെയ്തും പാർക്കുകൾ,
ഇരിപ്പിടങ്ങൾ, കായിക സൗകര്യങ്ങൾ

എന്നിവയുൾപ്പെടെ നിരവധി വിനോദ

സൗകര്യങ്ങൾ നല്‍കി സന്ദര്‍ശകരെ കൂടുതല്‍

ആകൃഷ്ടരാക്കിയും തദ്ദേശവാസികളുടെ ഒഴിവു

സമയങ്ങള്‍ ചെലവഴിയ്ക്കുന്നതിനുള്ള സൗകര്യം

നല്‍കികൊണ്ട് സാമൂഹിക പങ്കാളിത്തം ഉറപ്പ്

വരുത്തിയുമാണ് പദ്ധതി വിഭാവനം ചെയ്യുന്നത്

. കൊല്ലത്ത് ഇത്തരത്തിലുള്ള ആദ്യ പദ്ധതി

അന്തിമ ഘട്ടത്തിലാണ്. 
അഡ്വഞ്ചര്‍ ടൂറിസം, പൈതൃക ടൂറിസം

എന്നിവയില്‍ നൂതന പദ്ധതികള്‍

ആവിഷ്ക്കരിച്ച് നടപ്പിലാക്കി വരുന്നുണ്ട്. 
സംസ്ഥാന സര്‍ക്കാര്‍ കേന്ദ്ര സര്‍ക്കാരുമായി

ചേര്‍ന്ന് Special Assistance to States for
Capital Investment (SASCI) സ്കീമില്‍

ഉള്‍പ്പെടുത്തി കൊല്ലം ജില്ലയില്‍ ‘Ashtamudi
Biodiversity and Eco- Recreational Hub
Kollam’ കൂടാതെ കോഴിക്കോട് ജില്ലയില്‍

‘Sargalaya – Global Gateway to Malabar
Cultural Crucible, എന്നീ പദ്ധതിയും

നടപ്പിലാക്കുന്നതിനുള്ള നടപടികള്‍ സ്വീകരിച്ച്

വരുന്നു. 

(ബി) വിനോദസഞ്ചാര കേന്ദ്രങ്ങളിലേക്കുള്ള

യാത്രാസമയം കുറയ്ക്കുന്നതിനും ഭൂപ്രകൃതി

ആസ്വദിക്കുന്നതിന് സഞ്ചാരികളെ

പ്രാപ്തരാക്കുന്നതിനുമായി ഹെലിടൂറിസം

നടപ്പാക്കുന്നതിന് മുന്നോടിയായി ഹെലിടൂറിസം നയം

പ്രഖ്യാപിച്ചിട്ടുണ്ടോ; വിശദമാക്കുമോ;

(ബി) വിനോദസഞ്ചാര കേന്ദ്രങ്ങളിലേക്കുള്ള യാത്രാസമയം

കുറയ്ക്കുന്നതിനും ഭൂപ്രകൃതി ആസ്വദിക്കുന്നതിന്

സഞ്ചാരികളെ പ്രാപ്തരാക്കുന്നതിനുമായി ഹെലിടൂറിസം

നടപ്പാക്കുന്നതിന് മുന്നോടിയായി ഹെലിടൂറിസം നയം

പ്രഖ്യാപിച്ചിട്ടുണ്ട്. കേരളത്തിന്റെ മനോഹാരിത

പുതിയൊരു കാഴ്ചപ്പാടിലൂടെ ആസ്വദിക്കുന്നതിന്

വഴിയൊരുക്കുന്നതോടൊപ്പം ഏറ്റവും കുറഞ്ഞ

സമയത്തിനുള്ളളിൽത്തന്നെ വിവിധ വിനോദ

സഞ്ചാര കേന്ദ്രങ്ങളിലേക്കെത്തുന്നതിനും

സഞ്ചാരികളെ പ്രാപ്തരാക്കുന്നതിനുമാണ് ഹെലി

ടൂറിസം ആവിഷ്കരിച്ചിട്ടുള്ളത്. ഇതിനു മുന്നോടിയായി

ഹെലിടൂറിസം നയത്തിന് സർക്കാർ അംഗീകാരം

നൽകിയിട്ടുണ്ട്.

        വിവിധ ഘട്ടങ്ങളിലായാണ് ഹെലിടൂറിസം

നടപ്പിലാക്കുവാൻ ഉദ്ദേശിക്കുന്നത്. നിലവിൽ

പ്രവർത്തനക്ഷമമായ ഹെലിപാഡുകളും അനുബന്ധ

സൗകര്യങ്ങളും പ്രയോജനപ്പെടുത്തിക്കൊണ്ട്

ഹെലിടൂറിസം പ്രോത്സാഹിപ്പിക്കുക എന്നതാണ്

അദ്യഘട്ടത്തിൽ ഉദ്ദേശിക്കുന്നത്. സന്നദ്ധരായ

ഹെലിടൂറിസം സേവനദാതാക്കളെ ഇതിനായി

പ്രയോജനപ്പെടുത്തും. ഇതിന്റെ ഭാഗമായി

സഞ്ചാരികൾക്ക് ട്രിപ്പുകൾ തെരഞ്ഞെടുക്കുവാനും

ബുക്ക് ചെയ്യുവാനും ഉതകുന്ന തരത്തിൽ ഒരു

മൈക്രോസൈറ്റ് ഒരുക്കിയിട്ടുണ്ട്. സ്വകാര്യ

മേഖലയേക്കൂടി ഭാഗഭാക്കാക്കിക്കൊണ്ടായിരിക്കും

പദ്ധതി നടപ്പാക്കുക. പുതിയ ഹെലിപ്പാഡുകൾ

നിർമ്മിക്കുവാനും ആവശ്യമായ അനുമതികൾ ഉള്ള

ഹെലികോപ്റ്ററുകൾ ഉപയോഗിച്ച് സേവനം

ലഭ്യമാക്കുവാനും സ്വകാര്യമേഖലയ്ക്ക് അവസരം

ഉണ്ടായിരിക്കും.

(സി)
ഹെലിടൂറിസം പദ്ധതിയുടെ ഏകോപനം ഏതൊക്കെ

വകുപ്പുകളുടെ സഹായത്തോടെ

സാധ്യമാക്കുന്നതിനാണ് തീരുമാനിച്ചിട്ടുള്ളത്

എന്നറിയിക്കുമോ;

(സി) വിനോദസഞ്ചാരവകുപ്പിനു പുറമേ റവന്യൂ, ഗതാഗതം,
പൊതുമരാമത്ത്, തദ്ദേശ സ്വയംഭരണം, അഭ്യന്തരം/
പോലീസ് തുടങ്ങി വിവിധ വകുപ്പുകളുടെ

സഹായത്തോടെയാണ് സാധ്യമാക്കുവാൻ

തീരുമാനിച്ചിട്ടുള്ളത്.

(ഡി)

വിനോ‍ദസഞ്ചാരികൾക്ക് ഹെലികോപ്റ്റർ

യാത്രയുമായി ബന്ധപ്പെട്ട് ഇൻഷുറൻസ് പരിരക്ഷ

നടപ്പാക്കുമോയെന്ന് വ്യക്തമാക്കുമോ?

(ഡി) ഹെലിടൂറിസം പ്രോത്സാഹനത്തിനായി ഒരു

ഫെസിലിറ്റേറ്ററായി സർക്കാർ പ്രവര്‍ത്തിക്കുകയാണ് .
നിലവിലുള്ള മാർഗ്ഗനിർദ്ദേശങ്ങൾ പ്രകാരം

ഹെലികോപ്റ്റർ യാത്രക്കാരുടെ ഇൻഷുറൻസ്

പരിരക്ഷ ഒരുക്കുന്നത് ഹെലികോപ്റ്റർ

സേവനദാതാക്കൾക്കുള്ള നിബന്ധനകളിൽ

ഉൾപ്പെട്ടിട്ടുള്ളതാണ്.

സെക്ഷൻ ഓഫീസർ

6 of 6


